
құрметті №3 мгөб еңбек ұжымы!
ел «қара алтынын» игеріп, қазақстан экономикасын дамытуда 

ойып тұрып орын алатын кәсіпорынның 20 жылдық мерейтойы 
құтты болсын!

уақыттың қалдырған маңызды оқиғаларына көз жүгіртсек, басқарма талай 
белестен сүрінбей өтіп, сан жылдарды артта қалдырды. 

Желдің өтінде, күннің аптабында жүретін мұнайшының ауыр еңбегін жеңіл-
детіп, жұмыс орнында қолайлы жағдай туғызып, техникалық қауіпсіздікті 
қамтамасыз етіп отырған №3 МГӨБ-те жұмыс істеу – мәртебе! 

Айрандай ұйыған тату ұжымның Өзен кен орнында ел игілігі үшін ерінбей 
қызмет етіп, ел экономикасының өркендеуіне сіңірген еңбегін айрықша атап 
өтуге болады.

Жер байлығын Отан пайдасына жарату жолындағы қызметіңіз еселене 
берсін!

Сіздерге мерейтой қарсаңында  амандық, ұзақ ғұмыр, елімізге тыныштық 
және басқарма жұмысына сәт тілеймін!

құрметпен, нұрдәулет қилыбАй, 
«Өзенмұнайгаз» АҚ бас директоры

М

11

22

18
ӨндіріС хАныМы:

ТӨРТЕУ 
ТҮГЕЛ БОЛСА, 

ТӨБЕДЕГІ 
КЕЛЕДІ...

МАйтАлМАн:

ЖҮРЕГІ «ЕЛІМ» 
ДЕП СОҚҚАН – 

БАҚБЕРГЕН 
ҰЗАҚБАЕВ

Мерекелік леБіз

№3 мгөб-те Жұмыс 
істеу – мәртебе!

ШАрА:

мұнай 
саласындаҒы – 
20 жыл

тАрих

Т ығырықтан шығып, Өзен кен орнын сауықтыру үшін 1993 жылы Бүкіләлемдік 
банкке қаржыландыру мүмкіншілігін қарастыру сұранысы берілді. 1997 

жылы банк Өзен кен орнының 3 «а» игеру блогын оңтайландыру-сауықтыру жұ-
мысына 109 млн АҚШ долларын бөлуге шешім қабылдады. 

– Жоба бойынша скважиналарды күрделі жөндеу, қабат қысымын сақтау жер 
беті инженерлік инфрақұрылымын жаңарту, игеру блогында экологиялық са-
уықтыру, маман білімін арттыру мәселесі қаралды. 2000-2002 жылдары «Өзен-
мұнайгаз» АҚ басшылық құрамының шешімімен 3 «а» игеру блогында енгізілген 
тәжірибені жалғастырып, Өзен кен орнының 2 және 3-игеру блогында да мұнай 
және газ өндіру, тасымалдау жүйесін жаңарту шарасын жүзеге асыру бойын-
ша жоба жасақталды. Осы жаңғыртудың аясында 2004 жылдың 1 қаңтарында 
№3 Мұнай газ өндіру басқармасын ашу туралы шешім қабылданды. Содан бері 
20 жыл уақыт өтіпті, – деп еске алады басқарма алғашқы директоры Амантай 
АңшыбАев. 

Басқармаға №1,5,10 мұнай кәсіпшіліктеріне қарасты мұнай және газ өндіру 
скважина қоры мен 1, 1 «а»,2, 2 «а» және 3 жер қабатына су айдау қатарының 
скважиналары мұнай, газ және су айдау инфрақұрылымдарымен қоса берілді. 

Амантай Аңшыбаевтың айтуынша, бастапқыда басқарма еңбек ұжымы 
саны 430 адам шамасында болады. Өз алдына орталық инженерлік техноло-
гиялық қызмет, Скважиналардың жерасты жабдықтарын жөндеу, Скважина-
ларды зерттеу, Қабат қысымын сақтау цехтары ашылды. Жаңадан құрылған 
нысандар «Өзенмұнайгаз» өндірістік филиалының ішкі резерві және жұмысқа 
қабылданған мамандар есебінен толықтырылды. Жаңа технологиялар әкелу 

Тәуелсіздік Алып, өзАрА дербес ел АТАнуымыз 

мұнАй сАлАсынА, оны игеру ісіне әсерін Тікелей 

Тигізді. мұнАй жАбдықТАрымен қАмТАмАсыз 

еТіп келген кәсіпорындАрмен бАйлАныс үзіліп, 

қАржылық шығынғА ұшырАды. сАлдАрынАн 

кен орындАғы қозғАлысТАғы сквАжинА қоры 

АзАйды, мұнАй өндіру көлемі күрТ Төмендеді, 

жАлАқы уАқыТындА берілмей, мАмАнның 

жұмысТАн кеТуіне әкеп соқТырды. өзен және 

қАрАмАндыбАс кен орындАрының болАшАғынА 

күмәнмен қАрАушы көбейді.

Өзен кен Орнының 
екінші Тынысын 
АшқАн бАсқАрмА



6 7№1 (95) қаңтар 2024 жыл №1 (95) қаңтар 2024 жыл

 ozen.kz  ozen.kz

oz e n oz e n

«Ө
М

Г»
 А

Қ
 1

9
6

4
-2

0
2

4



ж
ы
л

«Ө
М

Г»
 А

Қ
 1

9
6

4
-2

0
2

4



ж
ы
л

басталды, инфрақұрылымдарды 
жетілдіру және мамандар кәсіби 
біліктілігін арттыру жұмысы жүр-
гізілді. Сонымен қатар басқарма 
ашылған сәтте, мұнай және газ 
тасымалдау, жер қабатына су ай-
дау жүйелерін жаңарту жобала-
ры дайын болып, №3, 4 жинақтау 
орындары (ПС-3,4), №3 Су айдау 
сораптар стансысының құрылысы 
аяқталып, іске қосылды.

өңірдің мұнай өндіру саласына жаңаша қарқын мен леп сыйлаған бастама-
ның әрі қарай аяғына нық тұрып кетуі – үлкен жауапкершілік пен қажырлы 

еңбекті қажет етті. компанияда көзге түскен білікті кадрлар еңбек процесіне 
жұмылдырылды. Соның бірі 2004-2005 жылдары бас инженер болған мақсат 
ибАғАров:

– №1 МГӨБ-тен еншісін алып шыққан басқарма алдында бірқатар талап 
қойылды. Мұнайды игеру, озық технология мен техникаларды, тың тәсілдерді 
пайдалану арқылы жұмысты оңтайландыру жүргізілді. Өндірісті техникамен жаб-
дықтау барысында еліміздің ішкі нарығындағы зауыттардан, ресей, Германия 
елдерінен техника мен құрал-жабдықтар сатып алынды. Оларды игеретін ин-
женер, технолог, геолог мамандар тапшылығынан да сүрінбей өтіп, жаңа білікті 
кадрлар резервін қалыптастырдық. Арада өткен 20 жылды сараптай қарасақ, 
басқарма автоматтандыру, модернизация, жаңаша бағытта жұмыс жүргізу мін-
деттерін жүз процент орындады, – дейді.

Ақиқатында өндірістік инфрақұрылымды жаңарту – өндірістік қауіпсіздік-
ті қамтамасыз етуге және қоршаған ортаға тиюі мүмкін зияндарды азайтуға, 
өндірістік жабдықтардың бірқалыпты жұмыс істеуіне бағытталған еді. кешенді 
жобалау институты және мердігерлік құрылыс компания мамандарымен тығыз 
байланыс нәтижесінде жоба бойынша қойылған міндеттер орындалды.

Өзен кен Орнын 

ЖАңғырту АяСындА 

2004 Жылдың  

1 ҚАңтАрындА  

№3 МұнАй ГАз Өндіру 

БАСҚАрМАСын АШу 

турАлы ШеШіМ 

ҚАБылдАнды

тАрих

437 мұнайшы, 110 инженерлік-техникалық 
құраммен өз алдына басқарма болып 

құрылғен мекеме араға жиырма жыл салып, 1000-
нан астам мұнайшы қызмет ететін үлкен өндіріске 
айналды.

– Қазіргі таңда басқармада 4 мұнай газ өндіру 
кәсіпшілігі болса, әрқайсында 300-ге жуық скважина 
бар. 4 негізгі Мұнай және газ өндіру, 4 қосалқы цех жұ-
мыс істейді. Оған қосымша №1, 5, 10 және 13 Мұнай 
газ өндіру скважиналары, Жерасты жөндеу, зерттеу 
жұмыстары, Қабат қысымын сақтау және Өндірістік қы-
змет көрсету цехтары бар. көрсеткіштерге келетін бол-
сақ, басқарма 2023 жылғы жоспар бойынша 1,386,087 
тонна мұнай өндірді, – дейді басқарма директоры Мақ-
сат тоқбанов.

Жыл сайын басқарманың техникалық базасы қажетті 
техника, көтеру агрегаттар және топтық қондырғылар-
мен жаңартылып келеді. Ол өз кезегінде межелі көр-
сеткіштің уақытылы орындалуына өз әсерін тигізуде.

«қАрА АлТын» 

өндірісі ел 

экономикАсының 

өзегі. жАрТы 

ғАсырдАн АсТАм 

ел игілігіне 

қызмеТ еТіп келе 

жАТқАн өзен кен 

орнының рөлі 

ерекше. бүгінде 

«өзенмұнАйгАз» 

компАниясынА 

қАрАсТы 16 

бАсқАрмА бАр. 

соның бірі еліміз 

Тәуелсіздік 

Алып, еТек-жеңін 

жинАғАн кезеңде 

негізі қАлАнғАн №3 

мұнАй гАз өндіру 

бАсқАрмАсы дербес 

мемлекеТТің өз 

өндірісін жолғА 

қоюының көрінісі. 

ӨркендеГен ӨндіріС

№3 МГӨБ – 20 Жыл: 
жеТісТікТер мен 

көрсеТкішТер

– Өзен мен Қарамандыбас кен орындарын игеру тәжірибесінде алғашқы рет 
топтық қондырғаларда мұнайдан ілеспе суды айырып, өз алдына бөлек құбыр-
мен тасымалдау технологиясын қолдану іске асырылып, Өзен кен орнының 
басқа игеру блоктарында қолдану жөнінде шешім қабылданған болатын. Со-
нымен қатар басқарма ашылған жылдың сәуір айынан бастап, электрлік орта-
дан тепкіш сорғыларының (уЭЦн) 50 данасын өндірістік-тәжірибелік сынақтан 
өткізу сәтті аяқталып, Өзен кен орнында кеңінен пайдалануға шешім қабылда-
нуы – басқарма қызметкерлерінің алғашқы жетістіктерінің бірі еді, – дейді сол 
істің басы-қасында жүріп мұрындық болған Амантай Аңшыбаев.

Әрине, бұл жетістіктің барлығы Амантай Мұратұлы Аңшыбаев бастаған ын-
тымағы жарасқан білікті мамандар еңбегінің нәтижесі. Бүгінгі күні басқарманың 
ардагерлерін, озат әріптестерімізді алғашқы бас геологы, зейнеткер Амангел-
ді Мұстафаеевтің, мұнайшы мамандар Қоспан Қарақұлов, Жұмасат Аманов, 
есбол Шалтаев, ислам көшербаев, Жеңіс нұрқасымов, Асқар төлеев, Айба-
тыр Шуақбаев, зерліхан ізімбергенова, Аққаймақ Ожбановаларды ерекше 
атап өтуге болады. Марқұм Бекболат нұрлыбаев, Мақсат Ақбердиев, Бақыт-
жан Құрбанбаев, төрехан дәулетқұловтардың еңбегі орасан зор еді. 

20 жыл көп уақыт емес, бірақ, өткенге көз тастап, жүріп өткен жолдың 
алыс-жақынын саралап, сапарластарды еске алатын меже. Қойылған мін-
дет-мақсаттарға қол жеткізген мекеменің алдағы уақытта да бағындырар бе-
лесі баршылық.

тАрих

№3 мұнАй 

гАз өндіру 

бАсқАрмАсының 

мерейТойынА орАй 

«елмен еңсерген 

20 жыл» АТТы 

сАлТАнАТТы шАрА 

өТТі. мерекеге бАс 

дирекТордың бірінші 

орынбАсАры нұржАн 

әбдірАхмАнов, 

геология және 

игеру жөніндегі 

орынбАсАры 

дАмир шырАқбАев, 

әлеумеТТік сАясАТ 

жөніндегі бАсқАрушы 

дирекТор бАуыржАн 

жұбАнАзАров, 

бАсқАрмА АрдАгер 

мұнАйшылАры мен 

әр жылы бАсқАрғАн 

АзАмАТТАр, сонымен 

қАТАр ұжым  

қАТысТы.

№3 МГӨБ өндірістік техникалық бөлімі 
басшысы Қанат Бітімов: 

– 18 скважиналарды жерасты жөндеу 
бригадасы бар еді, 4 топтық қондырғыны 
қосқаннан кейін олардың саны 20-дан асты. 
Әрине, жұмыс ауқымына қарай тиімділік те 
артты. Осыған дейін қолданылған мұнай 
қыз дыру пештерінің орнына техникалық 
тұрғыда қауіпсіз сумен қыздыру пештері 
қойылды, заманауи топтық қондырғылар да 
жұмысқа тікелей әсерін тигізді, – дейді.

Осы жылдар ішінде мекеменің техника-
лық базасы ғана жаңартылып қоймай, қыз-
мет атқарушы мұнайшыларға жағдай жа-
салып, инфрақұрылымды жақсарту жолға 
қойылды. Орталық инженерлік-техника лық 
қызметінің жетекшісі Әділбек Балабатыро-
втың айтуынша, мұнай жинайтын сыйым-
дылықтар, сепораторлар ауыстырылды. 
Оған қосымша жұмысшылардың тамақтану, 
киім ауыстыруы үшін жетілдірілген, кеңей-
тілген мәдени үйшіктер қойылып, ыстық та-
мақпен қамтамасыз ету ұйымдастырылды. 

Осы жылдар ішінде басқарма тара-
пынан бірқатар нақты жұмыс атқарылды. 
Атап айтатын болсақ, 2016 жылы ӨҚ-1г 
тас жолы салынды, 2017 жылы №13 Мұнай 
газ өндіру цехы құрылып, №10 МГӨк жаңа 
әкімшілік ғимараты пайдалануға берілді, 
Су қыздыру қондырғысы салынды, ал 2019 
жылы 2,5 шақырым өндірісішілік жол қолда-
нысқа берілді, №3 Жерасты жөндеу цехы 
жаңа 5 вагонмен толықтырылды. 2020 жылы 

№66,68 топтық қондырғылар кеңейтіліп, 9 
шақырым тас жол және су қыздыру қондыр-
ғысы жаңартылды. Осынау қыруар еңбектің 
нәтижесінде басқарма бойын тіктеп, алдағы 
мақсаттарға қол жеткізіп келеді. Қойылған 
межелер жөнінде басқарманың бас инже-
нері ерлан Қошабаев:

– Қазіргі нарық заманы үнемі даму мен 
өсуді талап етеді. Біз де өз тарапымыз-
дан басқарма жұмысын одан әрі жақсар-
тып, жаңарта түсуіміз қажет. Ал нақты мақ-
саттарға келетін болсақ, ол мұнай өндіру 
көлемін көбейту, жоспарды артығымен және 
тапсырманы уақытылы орындау, – дейді.

Алып ұжымға айналған басқарма жұмыс-
шылары қоғамдық өмірден де тыс қалған 
емес. Жайдарман командасы алдыңғы 
орындарды иеленсе, мұнайшылары спорт-
тық сайыстардан жеңіске жетіп, биіктерден 

көрініп жүр. Қоғам арасында өтетін жарыс-
тардан тыс, басқарманың өз ішіндегі мә-
дени, спорттық іс-шараларға белсенді қа-
тысады.

 Жақсы істің басы-қасында жүретін жұ-
мысшылар тобы бірнеше мешіттің құрылы-
сына демеушілік көрсетіп, науқас, тұрмысы 
нашар отбасыларға да көмек қолын созып 
келеді. Өткен жылдың ішінде басқарма жұ-
мысшылары 24 миллион теңгені қайырым-
дылыққа жұмсап, осыған дейін 4 отбасыға 
баспана сыйлады.

ШАрА

м ұ н А й  
с А л А с ы н д А ғ ы  –  

- жер қойнауынан алынатын «қара 
алтынды» өндіру жолында жұмса-

латын еңбек пен оның бейнетін, ауыртпа-
лығын кәсіби мұнайшы ғана емес, көзі ашық, 
көкірегі ояу ағайынның бәрі білетіні анық. 
Осынау ауыр кәсіпте 20 жылды еңсеріп, 
нәтижелі жұмыс көрсетіп жүрген ұжымға ме-
рейтой құтты болсын. 60 жыл ішінде Өзен 
және Қарамандыбас кен орындарында 410 
млн тоннадай мұнай өндірілген болса, со-
ның 30 пайызын осы №3 МГӨБ мұнайшыла-
рының үлесінде, – деді н.Әбдірахманов.

Шара барысында қала әкімі, «Өзен-
мұнайгаз» АҚ бас директоры, №3 МГӨБ 
директоры атынан ел ырысын еселеуге зор 
үлес қосушы азаматтарға Құрмет грамота-
сы, Алғыс хат табысталды.

«кендірлі» мәдениет үйі өнерпазда-
ры, «керуен» және «Арна» тобы, басқарма 
мұнайшыларынан құралған жайдарманшы-
лар өнер көрсетіп, мереке көрігін қыздырды. 

қоспан қАрАқұлов, 
ардагер мұнайшы:

– ғұмырымның 41 жылын Өзен кен орнын игеруге жұмсаппын. Жұ-
мысқа оператор етіп қабылдағаны әлі есімде. Ол 1977 жылдың шіл-
де айы болатын. кейін топтық қондырғыда шебер, скважиналарды 
жерасты жөндеу бригадасында түрлі қызметті атқарып, 2004 жылы  
№3 МГӨБ ашылған уақытта шебер болып ауыстым. зейнетке шыққан-
ша, яғни 2018 жылға дейін аталмыш басқармада еңбек еттім. 

Біздің буын ақшадан бұрын абыройды биік қойды. Сол кезде жұ-
мысты ұйымдастыру өте қиын еді. Өндіріске қажеттінің бәрі қолжетім-
сіз. еңбекке қолайлы жағдай сұрамақ түгілі, ондай мүмкіндік туатыны 
ойымызға кіріп те шықпайтын. Өміріміздің көп бөлігі өндірісте өтті. 
Себебі техника мен технологияның жетпеушілігі жұмысшыларға үл-
кен жүк артты. 

кен орынға оңалту жұмысы жүргізілгенге дейін сорап пен коллек-
торлар ылғи істен шығып қалатын. Оны қосу үшін күн демей, түн демей 
бас қатырып, әріптестермен бірлесе шешетінбіз. ең күрделі сәттер-
де қиындыққа мойымаған ұжымдастарыма шын жүректен алғысымды 
білдіргім келеді. 

Өндіріс майданындағы жанкештілік үшін «Өзенмұнайгаз» ӨФ 40 
жылдық мерейтойына орай кәсіпорын атынан маған «Hyundai Accent» 
автокөлігі сыйға берілді. Жалпы мұнай саласындағы еңбегіме түрлі 
деңгейдегі марапаттарға ие болып, сый-құрметке бөлендім. Бүгінде 
балаларым әке жүрген ізбенен мұнайшы болып қызмет етеді. 

еліміз тәуелсіздігін алып, етек-жеңін жиған шақта ашылған  
№3 МГӨБ бүгінгі күні көптеген мұнайшының қазанына ас салып, 
компания дамуына үлес қосып жүрген өндіріс ошағы деуге бола-
ды. Қазынамыз молайып, ел ризығын арттыру жолында табысты 
еңбек ете беріңіз. 

АБырОй ҚұрМет

зерліхан ізімбергеновА, 
ардагер мұнайшы:

– Қоғам өміріне жаңа леп әкелген №3 МГӨБ-тің 
20 жылдық мерейтойы құтты болсын!

2004 жылы ашылған басқарманың қазіргі таңда 
жұмысын жолға қойып, тәжірибелі әрі білікті маман-
дар, жаңа техника, өндіріс құралдарымен толығып 
отырғаны қуантады. 

40 жыл мұнай саласында еңбек еттім. нәтижелі 
қызметім үшін басшылықтан медаль да, мара-
пат та алдым. 17 жыл топтық қондырғыда, кейін 
басқарма ашылған уақытта үйлестіру орталығы-
ның диспетчері болып ауыстым. Жұмыс қауырт  
болатын. кәсіпшіліктерден өндіріліп жатқан 
мұнайдың көрсеткішін біліп, екі сағат сайын бас-
қармаға хабарлап отыратынбыз. Оған қосымша 
қажетті техникамен қамтамасыз ету, жұмыссыз 
тұрған скважиналардың тұру уақыты мен шығы-
нын есептеп, ақпар беретінбіз.

Қызметтің ауырлығына қарамастан ұжым тату, 
көңілді болды. 2019 жылы құрметті еңбек демалы-
сына шықтым. 

20 жылдық мерейтойды пайдалана отырып, 
ұжымыма, әріптестеріме ортақ мереке құтты бол-
сын дей отырып, ұзақ ғұмыр, зор денсаулық және 
күш-қуат тілеймін. Мекеме мұнай өндіру көрсет-
кішін жоспардан асыра орындап, алдыңғы қатардан 
көріне берсін.

өндірісте 
өтКен  
40 жыл 

адал  
еңбеК  
етКен  
АрдАгер

ҚАйырыМдылыҚ

с ондай-ақ жаңаөзендік бір топ жанашыр аза-
маттың атынан бауыр циррозымен ауыратын 

мүмкіндігі шектеулі отағасының еміне қаржылай 
көмек берілді.

«көмек Жаңаөзен» тобы 2017 жылы құрылып, 
түрлі қайырымдылық шаралармен айналысып 
келеді. Соңғы үш жылда қор атынан 41 баспана 
берілді.

№3 МГӨБ-те осындай игі істердің жанынан 
табылып, азық-түлік тарату, үй алып беру секілді 
шараларға белсене қатысып келеді.

ізгілік салтанат құрған, ынтымағы жарасқан 
қоғам ғана өрге басады. Өркениетті қоғамның 
бір өлшемі – бір-бірімізге көрсететін мейірім, 
қамқорлық, жылы қарым-қатынас екені сөзсіз.

Қоғамға жақсылық таратып жүрген мұнайшы-
ларға алғыс!

м е р е й т о й д а  б і р  о Т б А с ы 

б А с п А н А л ы  б о л д ы

№3 мгөб 20 жылдығы 

АясындА «көмек 

жАңАөзен» қоғАмдық 

қоры АТАлмыш 

бАсқАрмА ұжымымен 

бірлесе мұқТАж 

оТбАсығА бАспАнА 

кілТін сАлТАнАТТы 

Түрде ТАбысТАды. 

бұл қАйырымдылық 

қоғАмдық қорының 

42-бАспАнАсы.

ЖАйдАрМАн

2022 жылы негізі қа ланған ко-
манда бір жыл ішінде 

«Өзен мұнайгаз» басқармалары арасын-
да ұйымдастырылған жайдарманда ерек-
ше стиль, өтімді әзілмен көп ішінде жарқ 
етіп, чемпион атанды. Астана қаласында ғы 
«Жайдарманға» қатысып, еліміздің түк пір-
түкпірінен жиналған команда қатарында 
ұлттық лигада ойнау мүмкіндігіне ие болды.

команда ойыншысы Ақмарал Өткел-
баеваның айтуынша, құрама ерлан 
Шөгелов, Жеткізген Боқаев, Жандос 
Құтышев, нұрлыбай Жұмағалиев, талғат 
ергенов, ғабит Әбішов сынды дарынды 
да талантты ойыншылардан тұрады. ка-
питан ерлан Шөгелов әзіл жазып, режис-
серлықты да өзі атқарады.

– Біз жайдарман ойнап қана қоймай-
мыз. Басқармадағы іс-шараның бәріне 
дерлік белсенді араласамыз. Мерекенің 
сценариін жазып, ұйымдастыруға білек сы-
бана кірісіп кетеміз. 20 жылдық концерттің 
де көңілді өтуіне ат салыстық, – дейді ко-
манданың гүлі Ақмарал.

«Мақсаттың балдарының» айта берсек 
жетістігі, алған марапаты, жалпы еңбегі 
жетерлік. Бүгінгі күні облыстық «Жайдар-
ман» ойынына жолдама алып, өнер көрсе-
туге дайындалып жатыр.

компания мәртебесін көтеріп, абырой-
ын асқақтатып жүрген тапқыр мұнайшы-
ларға үлкен рахмет! Жемісті де жеңісті күн-
дер көп болсын!

АйнАлАсынА 

шуАқ шАшып, 

күлкі сыйлАп, 

әзіл-қАлжыңмен 

көпТің ғұмырын 

ұзАрТуғА себепші 

боп жүрген 

№3 мгөб-Тің 

«мАқсАТТың 

бАлдАры» 

жАйдАрмАн 

комАндАсы Аз 

уАқыТТың ішінде 

көрермен ықылАсынА бөленіп 

үлгерді. 

«мақсаттың 
б А л д А р ы »

б ақберген Жәмиұлы «Өзенмұнайгаз» АҚ 1986 жылдан бері қызмет етеді. 
еңбек жолын қарапайым оператордан бастап, техникалық қауіпсіздік 

бөлімінде қызмет атқарып, өмірінің 40 жылға жуығын мұнай газ саласына 
арнаған. көпшілік оны «қара алтынды» өндірушілер алдыңғы сабында жүр-
гендердің ізін жалғастырып, кәсібіне адал, қарапайым, ісіне мығым азамат 
ретінде біледі. 

Қазіргі таңда ол өңіріміздің күретамыры саналатын «Өзенмұнайгазға» 
қарасты №1 Мұнай газ өндіру кәсіпшілігінің ұжымын ұйытып, жұмысын дөң-
гелетіп отыр. Бұл қызметке келгеніне де он жылға жуықтапты. Айтуынша, 
кәсіпшілікке қарасты 355-нің 335-і қалыпты жұмыс атқаруда. Ал қалған 20-сы 
ағымдық, күрделі жөндеуден өтуде. 

– Басқа кәсіпшіліктерде бас-аяғы 200 скважина болса, бізде скважина да, 
тәжірибелі маман да жеткілікті. Ақпан айында 36 347 тонна мұнай өндіреміз 
деп жоспарлап отырмыз. «Өзенмұнайгазда» өндірілетін мұнайдың ерек-
шелігі сол – құбыр арқылы алынатын шикізат құрамы тез қатып, қоюланып 
қалады. Өндірістегі жоспарды сапалы орындау үшін мұнайды сұйық қал-
пында өндіру өте маңызды. Сондықтан кен орында құбырларды жылыта-
тын 42 пеш жұмыс істеп тұр. Жұмыс барысын 8 шебер қадағалайды, – дейді 
Бақберген ұзақбаев.

Майталманның қол астында ауысымдық, вахталық тәртіппен 132 адам 
қыз мет етеді. Олардың ішінде тәжірибелі де, жұмысын енді бастаған жас ма-
мандар да баршылық. Білікті маманды қолдап, әрі қарай ынталандыру, жас 

өндірісТе өз ісінің мАмАны АТАну үшін АдАмғА ең 

Алдымен ТАлАпшыл мінез бен Темірдей ТәрТіп, ұзАқ 

жылдық еңбек пен Тәжірибе қАжеТ. осы АТАлғАн 

сипАТТың бәрі бойынАн ТАбылАТын №3 мгөб-ке 

қАрАсТы – №1 мұнАй гАз өндіру кәсіпшілігінің 

бАсшысы бАқберген ұзАқбАев.

Жүрегі «елім» 
деп соққан –  
   бАқберген 
   ұзАқбАев

маманды ортаға тартып, қызметтің қыр-сырын үйрету басшының тікелей 
міндеті.

– Соңғы 2 жылда жұмысқа жастар көптеп келіп жатыр. Біз оларға жұмыс 
жасау тәртібін үйретеміз, тәжірибе жинақтауға көмектесеміз, білгенімізді 
айтамыз. Біз, мұнайшылар, шикізатты жер қойнауынан игеріп ғана қоймай 
елдің экономикалық дамуына өз үлесімізді қосып жүргенімізді мақтан тұта-
мыз, – дейді.

Аумақты тексеру, жұмыс режімін ұстау, тоқтап қалмауын қадағалау сияқты 
міндеттерді атқаратын кәсіпшілік жұмысында да түрлі қиындық туып тұрады. 
Соның бірі – былтыр МАЭк-те қайта-қайта жарық сөніп, кедіргілер туында-
ды. Оған да қарамастан, өз міндеттерін жүз процентке орындаған №1 МГӨк 
ұжымы ол қиындықтан да абыроймен өте білді.

Бақберген ұзақбаев әр мұнайшының алаңсыз қызмет жасауы үшін компа-
ния тарапынан толық жағдай жасалғанына тоқталып өтті. 

Өзі таңдаған саланың жілігін шағып, майын ішкен тәжірибелі маман ел ара-
сында сыйлы азамат болса, өз отбасында асыл ер, аяулы әке, немере-жиен-
нің сүйікті атасы. Жары Фатимамен ұлықты ұл, қылықты қыз тәрбиелеп, ұлын 
ұяға, қызын қияға қондырған мәуелі әулеттің отағасы. 

Саналы ғұмырын өндіріске арнап, бүгінде зейнет табалдырығына жет-
кен азамат жүрегі «әлі де елім үшін тер төгіп, жемісті еңбек етсем» деп 
соғады. тілейтіні ұжымының ауызбіршілігі, тұтас мұнай саласының өркендеп, 
дами түсуі.

МАйтАлМАн

қмг басқарма төрағасы Мағзұм 
Мырзағалиевтің атынан Құр-

мет грамотасы мен естелік сыйлық та-
бысталды. Марапаттау шарасын бас ди-
ректордың еңбекті қорғау, өнеркәсіптік 
қауіпсіздік және қоршаған ортаны қорғау 
жөніндегі орынбасары Өсербай тұрса-
беков пен құқықтық сұрақтар жөніндегі 
басқарушы директор Сенбай Бекежанов 
орындап, жүлделі орынға қомақты қаржы-
лай сыйлық бөлінгенін атап өтті.

Өндірісте еңбек қауіпсіздігін қамтама-
сыз ету, өнеркәсіптік жарақаттың алдын 
алу, қоршаған ортаға теріс әсердің дең-
гейін төмендету үшін ұйымдастырылатын 
шара жөнінде жүлдегер :

– Байқауға қатысудағы мақсатым өзім 
қызмет етіп жүрген «Өзенмұнайгаз» ком-
паниясының беделін көтеріп, абыройын 
арттырып, сонымен бірге жұмыс орнында 
еңбек адамының қауіпсіздігін сақтау, қор-
шаған ортаны қорғауда атқарылып жатқан 
жұмыс легімен танысу әрі оны насихаттау 
болды. Жобалар патенттелетіндіктен, біз-
ге қызметі туралы ашық айтуға болмайды. 
кең байтақ даламыздың жер байлығынан 

келер ұрпақ та өз несібесін алуы керек. Ол 
үшін ісіңнің білгірі болып қана қоймай, бар 
қабілетіңді аянбай жұмсау маңызды, – дей 
келе, қолдау көрсеткен №3 МГӨБ директо-
ры Мақсат тоқбанов пен әріптесі Гүлзира 
Қонаеваға алғысын білдірді.

Жұмысты оңтайландыру бағытын-
да үнемі ізденісте жүретін Жасұлан Қа-
рақұловтың бұл өндірістегі техникалық, 
геологиялық қауіпсіздік бойынша қа-
тысқан алғашқы сайысы. Мұнда ұлттық 
компанияға қарасты 38 кәсіпорыннан 

арнайы сайтта жұмыстар жиналып, 9 кри-
терий бойынша талдаудан өтеді, талапқа 
сай екендігі жіті тексеріледі. 

Әріптестің жетістігіне құтты болсын 
айта отырып, жұмысына табыс, отбасы-
на береке, арман-мақсаты орындалуына, 
тың идеяларының жүзеге асуына тілек-
теспіз.

ЖеңіМПАзеңБек АдАМы

жыл сАйын «қАзмұнАйгАз» ұк Ақ компАниялАр Тобы АрАсындА 

өТкізілеТін «денсАулықТы, еңбекТі және қоршАғАн орТАны қорғАу 

сАлАсындАғы Тәжірибелер және үздік инновАциялық идеялАр» 

бАйқАуынА компАния АТынАн №3 қАбАТ қысымын сАқТАу цехының 

АғА шебері жАсұлАн қАрАқұлов «мрФ-17» жобАсымен қАТысып, 

жүлделі ііі орынғА ие болды. 

20 жылдАн АсТАм уАқыТ мұнАй сАлАсындА қызмеТ еТіп, 

өзінің білімі мен білігін ТАныТА білген үздік мАмАнның 

бірі – №3 мгөб сквАжинАлАрды зерТТеу оперАТоры 

бекен бАйгөбенов. ол «өзенмұнАйгАз» Ақ қАрАсТы 

бАсқАрмААрАлық «үздік мАмАн-2023» бАйқАуынА қАТысып, 

үздік сквАжинАлАрды зерТТеу оперАТоры болып ТАнылды.

Ж ү л д е Г е р 
ж А с ұ л А н

ү з д і к  з е р т т е у 
о п е р А Т о р ы

- к үнделікті атқаратын жұмыс болғандықтан, 
байқауға қатысуға қарсылық танытпадым. 

Цех арасында і орын иеленіп, Қоғам бойынша 
өтетін байқауға жолдама алдым. 4 МГӨБ-тен өз 
арасында жүлделі орынға ие болған 3 үміткер-
ден қатысты. Бұл жарыста да намысқа тырысып, 
жеңімпаз атандым. Жылдамдық, тазалық, талапқа 
сәйкес әрекет етуімізге аса мән берілді, – дейді 
Бекен төрешұлы.

тартысты сайыс нәтижесінде өзінің біліктігін 
дәлелдеген маманды басшылық арнаулы диплом 
және ақшалай сыйлықпен марапаттады. 

Жалпы мұнай және газ скважиналарын зерттеу 
процестерін бақылау және басқарумен айналыса-
тын зерттеу операторы қысым, температура және 
өндірілетін қордың көлемі сияқты сипаттамалар-
ды бағалау үшін әр түрлі сынақ мен өлшем жүр-
гізеді. Скважиналарды пайдаланудың тиімділігі 
мен қауіпсіздігін анықтау, көмірсутектерді өндіруді 
жоспарлау, қажет деректерді жинау үшін арнаулы 
жабдықты пайдаланады. 

– Ай сайын жоспарға сәйкес 15-25 скважина 
арасында зерттеу жұмысын жүргізіп, сораптың 
қысымын, ақауы бар жоғын анықтаймын. Жұмысты 
жауапкершілікпен, ыждахатпен атқарсаң нәтиже 
болады. Осыны ұлдарыма да айтып, үйретіп оты-
рамын, – дейді үздік маман. 

Бекен Байгөбенов 1978 жылы дүниеге кел-
ген. Механик-технолог, зерттеу бойынша техник- 
технолог мамандықтарын игерген. 1998 жылы  
№1 МГӨБ слесарь болып жұмысқа орналасып, 
кейін ауысым диспетчері, басқару пультінің опе-
раторы, өндіру жөніндегі оператор болып жұмыс 
жасаған. 2022 жылы қазіргі қызметіне ауысқан.  

б үгінде кен орындағы скважиналардың 
қалыпты жұмыс жасауына жерасты жөн-

деу бригадалары жауапты. Әр скважинаны 
жөндеп, тиісті құбырын, жабдығын ауысты-
руға екі тәуліктей уақыт жұмсайды. Осы 
процестің жылдам әрі нәтижелі жүруі –  
скважинаға қызмет көрсету цехына қара-
сты үйлестіру орталығы мамандарының 
жұмысына тікелей байланысты. Бір орында 
табан аудармастан 20 жыл қызмет атқарып 
келе жатқан тәжірибелі үйлестірушілердің 
әр таңы мұнайшы аманды ғын тілеуден 
басталады. 

2004 жылдың қаңтар айы Сымбат исае-
ва, Жамал Оразәлиева, Жадыра Медетба-
ева, раушан Байғалиева үшін тағдырын бір 
арнаға тоғыстырған, үйлестіру орталығы-
ның жұмысын қолға алған айтулы кезең. Со-

дан аттай жиырма жыл өтсе де, кәсіби ма-
ман ретінде шыңдалып, өндірістің қазанын 
қайнатып, бірлігі жараса түскен.

тәжірибелі маман Сымбат исаева Совет 
Одағы кезінде «Өзен» кәсіпшілігінің бала-
бақшасында еңбек жолын бастап, кейін 1987 
жылы машинист болып ауысады. Өндірістің 
қыр-сырымен таныс емес жанға бастапқы 
кездегі қызмет қарқыны ауыр тиеді.

– расын айту керек, үйлестіру жұмысын-
да бастапқы 4 жылдай қойылған талапқа 
жауап беру өте ауыр болды. түнгі ауысымда  
кірпік ілмей, ойымда тек жұмыс тұратын, –  
деп еске алады Сымбат Жорақызы.

Әрине, кез келген кәсіптің ауыры, жеңілі, 
қызығы мен шыжығы да болары анық. «Жұ-
мыла көтерген жүк жеңіл» демекші, бір 
мақсат жолында бірлесе қызмет етіп келе 

ӨндіріС хАныМы

№3 мгөб 

ТАбысТы 

қызмеТ ісТеп 

келе жАТқАн 

бАсқАрмАның 

бірі. жыл 

сАйын мұнАй 

өндіруде 

белгіленген 

межені 

жоғАры 

көрсеТкішпен 

орындАп, 

оңТАйлАндыру 

шАрАлАры 

Арқылы 

жұмысын 

нАқТы жолғА 

қойғАн.

т ө р т е у  
т ү г е л  б о л с а , 
Т ө б е д е г і 
к е л е д і . . .

Жамал ОрАзӘлиевАраушан БАйғАлиевА

Жадыра МедетБАевА Сымбат иСАевА

А йзада үнсіз отыр. Шешесі былтыр ғана тұрмысқа шыққан аяғы ауыр қызына сұраулы 
көзбен қарады. түрі бозарып, босанатын күні жақындаған сайын уайымдап жүрген 

оған ақыл айтып, ығыр еткісі келмей, құшағына қысып, шашынан иіскеді.
– Қол көтерді ме?
– Жоқ.
– Құмар ойын ойнай ма?
– Жоқ.
– көзіңе шөп салды ма?
– Жоқ.
– енді...
«даудың басы – дайрабайдың көк сиыры» демекші, бәрі түнде күйеу баланың жұмы-

стан шаршап келіп, қорылдап ұйықтағанынан басы ауырыпты-мыс.
– Менімен шаруасы жоқ. Өзіне де, өміріне де риза. Оған жұмыстан басқа ештеңе ке-

рек емес. енем де үш күннен бері жағдайымды сұрап 
қоңырау шалған жоқ. Қайынсіңлілерім болса, туған 
күніме жұмсақ ойыншық әкеліп берді. Маған ойын-
шық әкелетін мен кішкентай баламын ба?

Шешесі қолын екі жағына созды. күректеп 
ақша тауып, қызының бар жағдайын жасап 
жүрген кәсіпкер күйеу баласына не деу-
ге болады? ер адам түздің адамы емес 
пе?! көршінің баласы сияқты шонжарша 
шалжиып жатып алса, не істер едің?!

түймедей нәрсені түйедей етіп 
отырған білдей психолог қызына 
жылы сөзін айтып, маңдайынан 
сүйді. тайлақ етінен пісіріл-
ген мәнтіні қомағайлана 
жеген кенжетайына жүрегі 
иіді.

кешке Алатауды айы-
рып, Қаратауды қайы-
рып жұмыстан мұнайшы 
байы келді. ет жеп оты-
рып, қызына әлсін-әлсін 
көз тастағанымен жұмған 
аузын ашпады.

«е, Аллай, осылардың 
өйстіп жасырынбақ ойнап 
отыратын әдеті бар енді» деп 
зияданың жүйкесі шаршап қал-
ды. Шай орнын жинап бола бергенде 
аптығып күйеу баласы жетті. енесі мен келіншегінің 

МұнАйШы ШығАрМАШылығы

АйзАдА
(әңгіме)

жатқан 4 диспетчер бір үйдің қызындай ете-
не жақын болып кеткен.

Жамал Оразәлиева да 1989 жылы жас 
маман ретінде машинист болып өндірісте 
еңбек жолын бастайды. №3 МГӨБ ашылған 
уақытта үйлестіру орталығына жұмысқа 
ауысып, табан аудармай қызмет жасап келе 
жатқанына 20 жыл болған. 

Жамал рзабекқызының айтуынша, бү-
гінде жұмыс дұрыс жолға қойылып, тиісті 
техника, өндіріс құралдары, қажетті құбыр-
лармен толық қамтылған. Бұл өз кезегінде 
жұмыс барысын жылдамдатып, мұнайшы-
ның ауыр еңбегін аз да болса жеңілдетіп, 
адам еңбегінің бағалануына әкелуде.

– үйлестіруші қызметіне не кіреді десек, 
ол таңның атысынан бастап жерасты жөндеу 
бригадаларының жұмысына қажетті техника, 
құбыр, тиісті жабдықтарға тапсырыс дайын-
дау, оларды уақытында жеткізу, жұмыс бары-
сын қадағалап, басшылықты хабардар етіп 
отыру. таңғы жетіден кешкі жеті, одан таңға 
жалғасатын жұмыс үздіксіз, екі ауысымда 
жасалады. Осы төртеуміз бір-бірімізді алма-
стырып, толықтырып, кезектесіп атқара бе-
реміз, – дейді ағынан жарылып.

Жадыра Медетбаева болса 1992 жылы 
мұнай газ колледжін тәмәмдап, 61-топтық 
қондырғыға құбырдан сынама алатын ма-
ман ретінде қабылданады.

– Ол кезде скважиналардың әрқайсынан 
айына 3 рет сынама алып, тапсыратын едік. 
кейін 4-дәрежелі оператор болып ауыс-
тым. Мен де осы басқарма №1 МГӨБ-тен 
бөлініп шыққан кезінде, алғашқылар қата-
рында үйлестіру орталығында жұмысым-
ды бастадым, – деп еске алады Жадыра 
Сағынбайқызы.

Бүгінде татулығы жарасқан шағын ұжым 
мамандары бір-бірімізді айтқызбай түсі-
нетін жағдайға жеттік деп әзілдейді. Жа-
дыра Сағынбайқызының айтуынша, өзара 
Сымбат исаеваны аға маман ретінде сай-
лап, жұмыстың жүйелі түрде іске асуы үшін 
сыйластық танытатын көрінеді.

Бірін-бірі түсінген ортаның алға қадам 
басары анық. «Аққу, шортан һәм шаян» 
тәмсіліндей, жан-жаққа тартпай, бір терінің 
пұшпағын бірлесе илеген ұжымның төрт 
тірегінің бірі – раушан Байғалиева. 

кешегі күнін өткен түстей еске алған рау-
шан Ораққызы, бастапқы кезде диспетчер 
жұмысының соншалықты ауыр, жауапкер-
шілігі үлкен екенін білмедім дейді.

– Жас маман болып тәжірибе жинап 
жүрген кезімде осы орталық ашылып, 
ауысып келдім. Сырттай диспетчердің ең-
бегін құнсыздандырып қойғаным бар еді. 
Өзім осы қазанға түскенде темірдей жүй-
кені қажет ететін қызмет екенін ұқтым. Ол 
кезде рация арқылы байланыс жасаймыз, 
енді ашылып жатқан мекеме, техниканың 
аз, жабдықтау деңгейі де қазірге қараған-
да төмендеу болды – соның бәрі жұмысқа 
әсер етіп, иығымыздағы жауапкершілік 
жүгін ауырлата түсті. Соған қарамастан, 
бір-бірімізді толықтырып, ауыр еңбекті 
бірлесе көтердік, – дейді раушан Байға-
лиева. 

«төртеу түгел болса төбедегі келеді, 
алтау ала болса ауыздағы кетеді» деген 
халқымыздың даналығын дамытып, тұтас 
мекеме жұмысын дөңгелетіп отырған ма-
мандардың бұл бір ғана қыры. Әйел адам 
қанша жерден кәсіби маман, лауазымды 
қызметкер болса да, үйдегі жанашыр ана, 
аяулы жар. Сол әйел табиғатының қос қы-
рын қатар алып жүрген олар ұрпақ тәрбие-
леп, отбасы берекесін келтіріп отыр. 

Өндіріс үздіксіз қайнаған алып қазан 
іспетті. Оның әр тамыры қызметкер жауап-
тылығымен, еңбекқорлығымен бірге бүлкіл-
деп, қыза түседі. Жиырма жыл қатар қызмет 
жасап, бір үйдің қызындай болған төртеудің 
сыйластығы да, жұмысқа деген ынтасы да 
ерекше. Қараған көз сүйсінеді!

ӨндіріС хАныМы

Жақсы 

тәртіп әдетке 

айналса – ырыс,  
жаман тәртіп әдетке  

айналса – қырсық.

Ғабиден Мұстафин

О Й М А Қ Т А Й  О Й



26 27№1 (95) қаңтар 2024 жыл №1 (95) қаңтар 2024 жыл

 ozen.kz  ozen.kz

oz e n oz e n

«Ө
М

Г»
 А

Қ
 1

9
6

4
-2

0
2

4



ж
ы
л

«Ө
М

Г»
 А

Қ
 1

9
6

4
-2

0
2

4



ж
ы
л

о қиғаның бас кейіпкері касл крэншоу деген баланың әкесі түр-
меде отыр. Ал шешесі жасөспірім баласын қайтсем ел қатарына 

қосамын деп жанталасып, бел жазбай еңбек етіп жүр.
іші ызаға толы баланың қорқынышты әлемде «адасып» кетпеуі үшін 

бапкер көмек қолын созады.
Мектепте балалардың мазағы мен мүйіздеуінен зәрезап болған 

елестің (лақап аты) өмірінде асыл мұрат пайда болады.
үйдегі жоқшылық, анасының қажуы, қаладағы нашар ауданда 

тұруға мәжбүр болуы, жүгіру үшін тәуір кроссовкиінің болмауы... бәрі-
бәрі баланың рухын жаншып, пүшайман күйге түсіреді.

тығырыққа тірелген елес спорттық дүкеннен аяқ киім ұрлап, бап-
керді алдап, ақымақтық жасайды...

Оқыңыз, өкінбейсіз!

рухАни АзыҚ

жейсон 

рейнолдсТің 

жАсөспірімдер мен 

ересекТерге АрнАлғАн 

«елес» деген кіТАбын 

оқуғА кеңес береміз. 

жейсон 

рейнолдсТің 

жАсөспірімдер мен 

ересекТерге АрнАлғАн 

KITAPOqY

құшағын раушан гүл шоғына толтырып та-
стаған ол ұяла жымиды.

– Әй, жастар-ай, қарайған ақ-
шаны бүгін жайнап тұрса да ер-
тең солып қалатын гүлге жа-
ратып, біздің жүрісіміз болса 
мынау, тіршіліктің қамытына 
жегіліп, өлердей боп шар-
шап... – деп байы күңкіл-
деді де қойды.

зияданың да, Айза-
даның да көңіл күйі кө-
теріліп, екеуі ыңылдап 
жүріп дастархан басын 
жаңартты. Жас келін-
шектің дауысы жұмсарып, 
жүріс-тұрысы жеңілдеді.

– түсінбей отырмыз. кет-
келі ат ізін салмаған келін-
шегің жұмбақ жағдайда келіп, 
тамақ көрмегендей асқабақ қо-
сылған мәнті мен етке тыңқиып той-
ып алып отыр, – деп зияда күйеу ба-
ласына ойын-шыны аралас тіл қатып, күліп 
жіберді.

дастархан жиналған соң байы мен күйеу баласы оны-мұны сөз етісіп отырды. Пан-
демия, қаңтар оқиғасы, көршілердің соғысы...тақырыптарын қаузап болып, бәрі шай ішу 
үшін дастархан басына жиналды.

– Айзада екеумізге «Шаншарға» билет алып-ем. күлкі көп нәрсені шайып жібереді һәм 
өмір жасты ұзартады, – деді Арман Айзадаға қиыла қарап. 

– ешқайда барғым жоқ. Бүгін осында қонғым келіп отыр, – деді қызы бұлданып. 
– Ойбай, бармайтын болсаңдар, қып-қызыл ақшаға неге билет сатып алдыңдар. Ақша 

ағашта өсетін жапырақ емес ғой, – деп отағасы күйіп-пісті. зияда күліп жіберді...
үш қызын ұзатып жіберіп, бүгінде зәулім үйде балаларының әкесімен тату-тәтті ғұмыр 

кешіп жатқан зияданың әлі бойынан күші, жүзінен әрі тая қоймаған-ды. Махаббат үшін 
бәрін құрбан еткен қыз туралы сериалының уақыты жақындағанын сезіп, тықыршып отыр. 
Бойына бала біткелі қыстың күніндей қырық құбылып жүрген Айзада аяқ астынан жиналып, 
«Шаншарға» баратын болып қалды. 

– Билет босына күйіп кетпесін деп, желге ұшып кеткен ақшаны уайымдамасын деп кон-
цертке папам үшін барамын, – деді ерке қыз өзін көзімен аймалап тұрған күйеуіне назда-
на қарап. 

зияда екеуіне мәнті, асылған ет салып беріп тұрып, марқұм енесінің «қыз төркінге кел-
се, мені алып кетпес пе екен деп бұрыштағы сыпыртқыға дейін дірілдейді» дейтіні есіне 
түсіп, жымиып қойды.

Қызының аяғын жерге тигізбей өбектеп жүрген күйеу баласының қолын риза-
шылықпен қысып, үйіне кірген зияда құмырадағы гүл шоғына қуана көз тастап, теле-
дидарды қосты да, сүйікті сериалын тамашалау үшін диванға жайғасып отырып, дауы-
стап күйеуін шақырды.

Бақыттан басы айналған шеше өзін әуе шарымен көкке көтеріліп, бұлттарға жеткендей 
сезімге бөленді. 

бибігүл бөбекбАй

Осынау жолда еңбекті серік етіп, тұтас өңірдің гүлденуіне өлшеусіз 
үлес қосып, көп күш-жігер талап ететін кәсіп майталманына айналдыңыз. 

Өмірден мол тәжірибе жинақтап, жас маман тәрбиелеп, еңбек жолы-
на бағыт беріп, қазіргі буынға – тәлімгер, басшылыққа көмекші болып 
жүрсіз. Осы қалыптан таймай, асулардан асып, берекеңіз тасып, ұрпақ 
қызығын көріңіз.

Жазушы ғабит Мүсірепов «Асылы, адам – өз өмірінің суретшісі. Ол 
өмірді сырлап бояуға, оған ажар, түр беруге, оны әшекейлеп, өрнектеу-
ге еңбек етеді» демекші, мәнді де сәнді өмір үшін тер төге беріңіз. 

Осынау жолда қажымас қайрат, табандылық, отбасыңызға амандық 
пен баянды ғұмыр тілейміз.

ізгі тілекпен, «өзенмұнайгаз» Ақ

50 55 60

а р д а қ т ы  ә р і п т е с !  

Мерейлі жасыңыз  
құтты болсын! 

Сен туғАн күн, МерекеМіз.. .

жас жас жас

кино бас кейіпкері 12 жастағы том өжет, тапқыр, достыққа адал 
бала. Қала тәртібімен өмір сүргісі келмеген ол еркіндікті аңсап, 

үйден қашып, үңгірде тұрады.
том мен оның досы Гекльберри екеуі қазына іздеп, «қарақшыға» 

айналады. үндіс джомен қауіпті шайқасқа түседі. 
картина кейіпкерлерінің өмірі, дүниетанымы арқылы хVIII ғасыр-

дағы АҚШ-тағы шағын қалашық тұрғындарының психологиясы, бол-
мысы, түсінігімен жақын танысасыз. 

Оқиға шынайы достық пен мейірімге баулиды. «Жақсыны көрмек-
ке» демекші, шытырман оқиғалар әлеміне саяхат жасаңыз!

ҚОғАМ АйнАСы

АмерикАндық жАзушы мАрк Твеннің 

«Том сойердің бАсынАн кешкендері» 

АТТы ең ТАнымАл ромАны желісі 

бойыншА Түсірілген Фильмді көруге 

кеңес береміз.

кInoqara
өзен кен орнындА сіздің жАлындАғАн 

жАс шАғыңыз өТТі. бүгінде сАбырлы, 

Ақыл ТоқТАТқАн, үлгі мен өнеге 

көрсеТкен қАдірлі кезеңге ТАбАн 

Тіредіңіз.

сАнАлы 

ғұмырын өзен кен 

орнын игеруге 

АрнАп, қАжырлы 

еңбек еТкен 

сіздерге шын 

жүрекТен Алғыс 

білдіре оТырып, 

бүгінгі ТуғАн 

күніңізге құТТы 

болсын АйТАмыз!

х акім Абай «дүние –  
үлкен көл, заман –  

соққан жел, Алдыңғы 
толқын – ағалар, Артқы 
толқын – інілер» демекші, 
соққан желдің самалымен 
дүние көлде ойып алар 
орны бар әрқайсың бір-бір 
тау тұлғасыз. 

Сіз еңбегіңіз, қарым-қа-
білетіңіз, білім мен білі-
гіңізді өндіріс жұмысына 
жұмсап, компанияның 
дамуына өлшеусіз үлес қо-
сып, ізбасар жаңа буынға 
ақылшы, жол көрсетуші 
бола білдіңіз. тарихтың 
небір асау толқындарынан 
сүрінбей өтіп, кәсіпорын-
ның гүлденуі жолында тату-
лықта бірлесіп тер төктіңіз.

Ардақты да қадірлі 
ардагер мұнайшылар! 
Сіздерге ұзақ ғұмыр, отба-
сыңызға амандық, деніңіз-
ге саулық тілейміз. Бақыт-
тың базарында болып, 
немере-шөбере қызығына 
кенеле беріңіз. ырыс-несі-
беңіз тасып, берекеңіз 
арта берсін!

игі тілекпен, 
 «өзенмұнайгаз» Ақ

тАғзыМ

Базарбай Жарылғасынов
Алексей вдовкин
Әділхан Бисекешов
тұрған Жұбаниязова
таңатар Әбиев
роза Қоразова
Сауытбек Қабылов
Аймұрза Қыдырбаев 
Амантұрды Меңайтбаев
Аманжол төлеев
Мұңайбай кенбаев
көбеген Шағаметов
Сағитжан дәрменов
кемелбай ноғаев
Мизанқұл Өсербаев
исабек наушабаев
дүйсенбай Балышанов
нұрлыбай Жайылғанов

Бердібай естізгенов
Ақжиде Мырзағұл
Сая кәрімова
Алма Қоңырова
Майра Бекқожиева 
нәйля елеусінова
нұрия Қалиева
Амантай Мәмбетсапаев
роза Қожбанова 
Мұрат Сарыев
Светлана дүйсенғалиева
Аққаймақ Ожбанова 
есенғали инешов
виктор радченко
исмадияр Отаров
Мақпал толтырова
күміс иқсанова

Бөкенбай Бесербаев 
Бердібай Шойтанов
Қайратқали Ағатов
рақбай Байшағалов
Мұхтар Қыдырбаев
Бұлды Мергенбаева
Қымбат Сарбаева
Айтқали Өтепов
Сисенбек ерлепесов
тұрсынбай тимуров
ниетбай Базарбаев
Атаберді Қамбаров
Амангелді Айтуғанов
Мақсат күшжанов
Жамбыл Аманов
талғат Әкімов
Берекет нағыманов
Жанболат Өмірболатов
нұржан Аманқожиев
Болат досқалиев
назарбек Әуелбаев
Бекмурат Генжаев
ерлан таумұрынов
Марат Батықов
дауылбай тұрғанбаев
Мақсат Қартмағамбетов

Қожанияз Самбаев
Аманғали Әбиев
еркебай Әбенов
нұрадин Сәрсембаев
Қуаныш Ағлешов
Айткүл Қармысова
Мәди Сәулебай
Бердәулет ершембаев 
Самат ілиясов
Асылбек үкібаев
Әсет Бекбатырова
нұратбай Қайырмағамбетов
Мұхтар Мекеев
Жүсіп назарханов
Сенбай төлиев
иса Бейімбетов
Айтмұрат үсенов
Өтеп Абатов
Құрбанай Бұйрабасова
хамза Өтеулиева
ғани еркеғұлов
Марат Балшықбаев
Серік Шатбаев
көбей нұржауов
кенжебай Қарақаев
Сатым күзембаев

клара Садақбаева 
Борамбай режепов
Саламат Қарақұлов
Бекназар Сәрсенов
ізтұрған ерманов
ерболат Құрманғазиев
Оразбай Әбиев
Жұмабек Қарғалықов
нұрдәулет Бекбаев
Мырзалы Әлібеков
Сәбит Бөкенов
Қайрат Қаржауов
нұрбек Союнов
ғабит Әбенов
Арман Айдаров
Мұсағали Жақауов
Орынғали Қамиев
Сақтап Әділов
Оразмұхаммет Әбдіғалиев
Жәнібек есетов
Жанатбек кәдір
Жансұлу Абатова
Мәрзия Қойлыбекова
күлшат Сұлтанова
Асылбек Балабатыров

instagram.comwww.facebook.com www.tiktok.com youtube.com

«Өзенмұнайгаз» АҚ әлеужелідегі ресми парақшаларына 
QR кодты скандау немесе сілтемеге өту арқылы жазылып, 

компания жаңалығынан хабардар болыңыз.


